
sþ. 933. Skýrsla [119. mál]
viðskiptaráðherra um veitingu leyfa til útflutnings á skreið tímabilið 1976-1986, ásamt yfirliti
um greiðsluskil einstakra útflytjenda, skv. beiðni.

Hinn 23. nóvember sl. var samþykkt í sameinuðu þingi að leyfa beiðni um skýrslu á
þskj. 124 frá Guðmundi H. Garðarssyni o.fl. um veitingu leyfa til útflutnings á skreið
tímabilið 1976-1986, ásamt yfirliti um greiðsluskil einstakra útflytjenda.

Viðskiptaráðuneytið fól nefnd þeirri, sem forsætisráðherra skipaði 28. október 1987 til
að gera athugun á stöðu skreiðarviðskipta við Nígeríu, að safna þeim upplýsingum sem
óskað var eftir. Formaður nefndarinnar var Einar B. Ingvarsson en aðrir nefndarmenn voru
Atli Freyr Guðmundsson, Halldór Guðbjarnason og Stefán Gunnlaugsson.

Hér með fylgir greinargerð nefndarinnar ásamt fylgiskjölum með þeim upplýsingum
sem fært þótti að afla.

Helstu viðskiptabankar skreiðarfrarnleiðenda, þ.e. Búnaðarbanki Íslands, Landsbanki
Íslands og Útvegsbanki Íslands hf., voru beðnir að upplýsa hvernig endurgreiðslu
afurðalána hafi verið háttað á umræddu tímabili, svo og umsagnir þeirra um hvort það
fyrirkomulag á útflutningi skreiðar , sem var við lýði tímabilið 1976-1986, hafi verið

þjóðhagslega hagkvæmt og skilað þeim árangri sem að var stefnt. Svör umræddra banka
fylgja með í skýrslu þessari.

Leitað var umsagnar Sameinaðra framleiðenda, Samlags skreiðarframleiðenda og
sjávarafurðadeildar Sambands ísl. samvinnufélaga, sem hafa verið stærstu skreiðarfram-
leiðendur á undanförnum árum, um hvort það fyrirkomulag á útflutningi skreiðar á
tímabilinu 1976-1986 hafi verið þjóðhagslega hagkvæmt og skilað þeim árangri sem að var
stefnt. Umsagnir þeirra fylgja skýrslunni.

Rétt er að upplýsa að útflutningsleyfin gefa ekki réttar eða fullnægjandi upplýsingar um
það sem um er spurt. Sum leyfanna eru ekki notuð, önnur aðeins að hluta og í mörgum
tilfellum eru fleiri en ein afskipun út á eitt útflutningsleyfi.

Hinn 28. október 1987 skipaði forsætisráðherra nefnd til að gera athugun á stöðu
skreiðarviðskipta við Nígeríu. Þegar fyrrgreind beiðni barst hafði nefndin hafið störf og aflað
upplýsinga um þau viðskipti á árunum 1981-1987. Öllum útflytjendum, sem fengið höfðu
útflutningsleyfi fyrir skreið til Nígeríu, var skrifað og óskað eftir ljósritum af vörureikningum
og viðkomandi nótum um gjaldeyrisskil. Þessi skjöl voru borin saman innbyrðis og við
tilheyrandi útflutningsleyfi. Enn fremur var gerður samanburður milli einstakra útflytjenda
og kannað hvort verð og gjaldeyrisskil væru sambærileg. Fleiri athuganir voru gerðar.

Það væri vart réttlætanlegt að leggja í þann mikla kostnað sem yrði því samfara að láta
prenta allar þessar upplýsingar með þessari skýrslu. Hins vegar er alþingismönnum boðið að
skoða umrædd skjöl sem eru í vörslu viðskiptaráðuneytisins.

Varðandi skreiðarviðskiptin við Ítalíu hefur tilsvarandi upplýsinga ekki verið aflað,
enda hefur öll skreið á þann markað verið seld gegn staðfestum bankaábyrgðum og þess
vegna ekki verið um nein greiðsluvandamál að ræða. Hins vegar hafa flest árin komið
kvartanir um gæði og kröfur um endurgreiðslur. Þess eru sömuleiðis dæmi að útflytjendur
hafi orðið að taka við endursendri skreið sem ekki hefur staðist gæðakröfur en slíka skreið er
þá ekki hægt að selja nema til Afríku.

Skýrsla um útistandandi kröfur vegna Afríkuskreiðar .

Hér á eftir verður leitast við ~ð gera grein fyrir
þeim kröfum, sem útflytjendur skreiðar áttu
útistandandi vegna Afríkuskreiðar um sl. áramót. Reynt
verður að gera sem gleggsta grein fyrir hverri kröfu
fyrir sig. Rétt er að undirstrika, að mat nefndarinnar
á möguleikunum að ná heim þessum fjármunum er byggt á
þeim upplýsingum, sem hún hefur viðað að sér úr ýmsum
áttum.

1. ÚTISTANDANDI KRÖFUR SAHLAGS SKREIÐARFRAHLEIÐENDA.

A. USD 140.000.00 hjá S.M.Okeke and Sons (Nig)
Ltd., Enuou, Nígeríu.

Um er' að ræða 2.000 pk. af hausum, sem fóru
með Mælifelli 31.12.1982. Krafan er til
innheimtu hjá Útvegsbankanum í gegnum
Cooperative and Commerce Bank í Enugu
(i nnh. nr. 2842/HOBC 60/83). Skreiðarsamlagið
segist hafa greitt framleiðendum andvirði
kröfunnar og er hún því eign þess. Krafan
hefur verið greidd í nairum, ca. 105.057.78,
og er andvirðið geymt í Cooperativebankanum.
Skv. yfirlitsblaði Seðlabanka er sagt, að
afskipunardagur hafi verið 15.08.83. Það er
rangt. Útvegsbankinn sendi innheimtuna út
þann 14.01.83 og rökstyður það að 31.12.82 sé
réttur afskipunardagur. Þetta gæti verið
ástæða þess, að krafan var ekki samþykkt í
skuldbreytingu hjá CBN.

B. USD 3.005.800.00 hjá S.M. Okeke and Sons
(Nig) Ltd., Enuou, Nígeríu.

Um er að ræða 8.000 pk. af A-skreið, 2.200
pk. B-skreið og 1.200 pk. C-skreið eða alls
11.400 pk., sem fóru með frafossi 10.08.83
til Nigeríu. Krafan er til innheimtu hjá
Landsbankanum í gegnum Cooperative and
Commerce Bank í Enugu (innh.nr.24768/CB!FED-
/LC!83-32). Krafan var greidd í nairum,
2.261.233.72 og er upphæðin geymd á
reikningi í Cooperativebankanum.

c. USD 140.000.00 hjá S.M.Okeke and Sons (Nig)
Ltd. I Enugu I Nígeríu.
Um er að r~ða 2.000 pk. af h~usum, sem sendir
voru með Irafossi 10.08.83. Krafan er til
innheimtu hjá Landsbankanum í gegnum First
Bank of Nigeria, Enugu (innh.nr.44643/MBC-
/140/91/29). Sendingardagur skjala var
07.09.83. Að beiðni Samlagsins var krafan
flutt í Cooperative bankann í Enugu skv.
bré fi dags. 10/1 1984. Þar var hún greidd í
nairum og eru peningarnir, 105.057.78 nairur,
geymdir þar.

D. USD 716.800.00 hjá Scano Ni~ería Enterprises
Ltd.
Um er að ræða 2.800 pk , af A- og B-skreið.
Skreiðin var send út þann 17.01.84 gegn
ábyrgð frá Pan African Bank Ltd., 09.12.83,
til Landsbankans. Krafan var greidd í nairum
og er andvirðið geymt í bankanum. Upphæðin er
nairur 536.586.99. Kröfunr. er 24879/PAB/Co-
/083.
Með aðstoð viðskiptabankanna og Seðlabanka,
var sótt um að allar framangreindar kröfur
yrðu teknar með í skuldbreytingu Seðlabanka
Nígeríu (CBN),. sem gerð var að frumkvæði
stjórnvalda. Því var hafnað. Mat nefndarinnar
er það, að synjunin hafi fyrst og fremst
byggst á því, að engin gjaldeyrisleyfi voru
fyrir hendi þegar varan var flutt til
Nígeríu.
Fleiri tilraunir hafa verið gerðar til þess
að fá þessa peninga yfirfærða til landsins.
Nairuandvirði sbr. B og C lið var að
frumkvæði umboðsmanns kaupandans í Nígeríu,
Overseas Transport & Trading GMBH (OTT), sem
staðsettur er í Bremen í Þýskalandi, flutt á
milli banka í Nígeríu og talið, að viðtöku-
bankinn myndi geta yfirfært peningana,
væntanlega gegn þóknun til einhvers. Tilraunin
mistókst. Þá fékk enskur maður, John Knight,
umb 0 ð með samþykki Landsbanka ti 1 að reyna
að yfirfæra andvirði allra þessara krafna.
Viðkomandi hafði unnið í CBN og var talinn
hafa ,sambönd við valdamikla aðila í landinu.
Þóknun á'tti að greiða ef verkið tækist. Sú
von brást. Nú vinnur umboðsaðili Skreiðar-
samlagsins, Decacia International Ltd.,
London, og umboðsaðili þess í Lagos, Thor
Ltd., að því að fá þessa fjármuni yfirfærða
eftir löglegum leiðum í samráði við

viðskiptabanka Samlagsins. Ennþá er ekki
vitað hvernig til tekst, en væntanlega ættu
nánari upplýsingar að fást á næstu vikum.

[. USD 223.260.00 hjá Atlantex Industrial
Handles Corp., Hamborg.
Krafan var upphaflega 323.260.00 USD, en
kaupandi greiddi fyrirfram 100.000.00 USD. Um
er að ræða 1.395 pk af A-skreið og 220 pk. af
hausum, sem sent var utan með Eyrarfossi
19.10.83. Afgangur kröfunnar var greiddur með
víxli, USD 223.260.00, sem sendur var til
innheimtu í gegnum Landsbankann. Víxillinn
fékkst ek~i greiddur og var því sendur
lögfræðingi í Hamborg til innheimtu.
Innheimtutilraunir hafa ekki borið árangur og
er nú fullyrt, að fyrir~ækið sé gjaldþrota.
Endanlegur kaupandi í Nígeríu var Kalú N.Kalú
í Aba og hefur verið reynt að krefja hann um
greiðslu en árangurslaust.

r. USD 42.750.00 hjá Ets. Agorak, Cotonou,
Benin.
Um er að ræða 190 pk. af B-skreið, sem skipað
var út með Álafossi þann 06.03.85. Skreiðin
var seld "cash ~gainst documents" og voru
skjöl send í gegnum Landsbankann (no. 101-
47496). Skv. bréfum Samlagsins dags. 26/4 og
17/5 ~985, voru gefin fyrirmæli um að afhenda
skjölin gegn 30 daga vÍxli sem aldrei hefur
greiðst, þrátt fyrir ítrekaðar innheimtu-
tilraunir. Skreiðarsamlagið hefur nú ákveðið
að afskrifa upphæðina.

G. USD 35.332.80 hjá Ets. Fodouop et Cie,
Douala, Cameroun.
Um er að ræða 204 pk. af skreið, sem sendir
voru utan með Eyrarfossi 13/3 1985 og seldir
"cash against documents" (innh. nr. 101-
47566) gegnum Landsbanka. Þann 16/9 1985 voru
greiddir 17.666.40 dollarar af kröfunni, en
ekkert síðan. Milligöngumaður um þessi
viðskipti, Bernard Butler, hefur ítrekað
lofað að sjá um að afgangurinn verði
greiddur, að sögn Samlagsins, en ekkert hefur
gerst.

H. USD 380.000.00 hjá Neville Finances Ltd.,
London.
Um er að ræða 1.900 pk. af skreið, sem sendir
voru utan með Eyrarfossi 8/5 1985 og seldir
gegn 90 daga víxlum skv. innh. nr. 101-37818
og 37819 í Landsbanka. Víxlarnir hafa ekki
greiðst þr~tt fyrir ítrekaða~· innheimtu-
tilraunir og Samlagið hefur ekki náð sambandi
við kaupandann í London, þar sem skrifstofu
hans hefur verið lokað. Samlagið telur þessa
kröfu tapaða.

I. USD 238.207.50 hjá Overseas Transport &
Trading, GMBH, Bremen.
Um er að ræða 1.350 pk. af skreið, sem sendir
voru utan með Álafossi 24/7 1985 og seldir
gegn 90 daga víxlum skv. innh. nr. 101-48227
í Landsbanka. Víxlarnir hafa ekki ennþá
fengist greiddir og var málið látið í hendur
lögfræðinga í nóvember sl.

J. USD 2.616.896.00 hjá S.N.Impex Ltd.! London.
Um er að ræða 29.427 pk. af A- og B-skreið og
hausum, sem sendir voru út 03.05.86 með
Elvira Oria, 15.05.86 með Eyrarfossi, 25.06.
86 með Laxfossi, 04.06.86 með Álafossi og
30.06.86 með 1rafossi. Hér var um að ræða
sameiginlegan samning Skreiðarsamlagsins og
Sameinaðra framleiðenda. Ofangreind upphæð
var hlutur Skreiðarsamlagsins.
Varan var öll seld gegn greiðslum með víxlum
og féll fyrsti víxillinn í nóvember 1986.
Enginn víxill hefur ennþá fengist greiddur og
hefur málið verið í höndum enskra lögfræðinga
síðan í september 1986. Áður en gengið var
frá þessum samningi, kannaði Landsbankinn
kaupandann í gegnum Standard Charter Bank í
London og fékk jákvæð ummæli hans. Þann 18/2
sl., barst telex frá framkvæmdastjóra
fé 1agsins, þar sem hann býðst til að greiða
1.768.000.00 nairur nú þegar sem fullnaðar-
greiðslu. Er að heyra sem báðir útflytjendu~
muni samþykkja það, en þetta jafngildir USD
380.215.00, ef yfirfærsla tækist á gegni
4.65. Samningar í þessa átt verða reyndir.

K. USD 93.000.00 hj~ Sapamar, Cotonou, Benin.
Um er að ræða 600 pk. af A- og B-skreið, sem
skipað var út með Álafossi þann 16.07.B6.
Skreiðin var seld "cash against documents" og
voru skjöl send í gegnum Landsbankann.
Skjölin voru afhent viðtakanda ~n greiðslu,
skv. beiðni Samlagsins í bréfi dags. 15/9
19B6. Skreið þessi var seld í samráði við
Ólaf Gíslason og Co. og var hún send utan
vegna þess, að franskt fyrirtæki, sem þeir
eru umboðsmenn fyrir, lofaði að sjá um að hún
yrði greidd e Ll eqar endursend. Skreiðar-
samlagið telur O.G.& Co. bera ábyrgð á
geiðslunni og hefur afhent lögfræðingi m~lið
til innheimtu.

L. USD 4.627.020.00 hjá D~cacia International
Ltd., London.
Um er að ræða 32.420 pk. af skreið, sem
sendir voru utan með Hvalvík þann 02.03.
1987. Skreiðin var send í umboðssölu og er nú
gert r áð fyrir, að skilaverð farmsins verði
USD 3.604.604.00 og verði að fullu greitt
núna í marz n.k. Nú þegar hafa USD 822.120.00
verið greiddir heim.

M. USD 619.022.96 hjá Decacia International
Ltd., London.
Um er að ræða 4.754 pk. af skreið, sem sendir
voru utan með Álafossi 16.12.1987. Sendingin
fór gegn banka~byrgð og ~ hún að greiðast
þann 21.02. nvk ,

Með þessari afskipun var öll skreið
Samlagsins frá fyrri árum seld.

2. ÚTISTANDANDI KRUfUR SAMEINAÐRA fRAMLEIÐENDA.

A. USD 84.280.00 hjá Ogochukwu & Sons Ltd., Aba,
Nígeríu.
Um er að ræða 1.204 pk. af hausum, sem sendir
voru með m.s. Shaulu þann 30.07.1983. Sent
var gegn áb y rqð First Bank og Nigería, Aba,
sem opnuð var í gegnum Landsbanka (nr.24756-
/101/B3/28 ID). Sameinaðir framleiðendur hafa

afreiknað kröfuna til framleiðenda svo hún er
þeirra eign í dag, skv. sögn Bjarna
Magnússonar. Sjá nánari umsögn undir næsta
lið.

B. USD 179.900.00, 82.040.00 og 423.060.00, eða
samtals USD 685.000.00 hjá Interland
Resources (Nig) Ltd., Aba.
Um er að ræða:
B. 2.570 pk. af hausum, sem sendir voru út
07.12.1983. Sendingin fór gegn ábyrgð frá
~nternational Merchant Bank í Lagos í gegnum
Utvegsbanka (nr.2448/X83 - 1467)
b , 1.172 pk. af hausum, sem sendir voru út
27.12.1983. Sendingin fór gegn sömu ábyrgð og
að framan greinir.
c , 6.258 pk. a f hausum, sem sendir voru út
22.02.1984 gegn sömu ábyrgð.
Engar athugasemdir hafa verið gerðar við
frágang skjala, vegna framangreindra kra fna,
og var reynt að fá þær samþykktar til
skuldbreytinga hjá CBN. Þv i var hafnað þar
sem greiða átti kröfurnar með eðlilegum
hætti. CBN mun hafa marg lofað útflytjanda að
sjá um að greiðslur kæmu, en sú hefur ekki
orðið raunin á. Að frumkvæði nefndarinnar
hefur Seðlabanki skrifað CBN og óskað eftir
aðstoð, til að fá viðkomandi banka til þess
að uppfylla skyldur sínar nú þegar. Lands-
bankinn og Útvegsbankinn skrifuðu líka
viðkomandi bönkum og sendu þeim afrit af
bréfi Seðlabankans.

c. USD 237.500.00 hjá Zotas Foods Ltd., Lagos.
Um er að ræða 6.250 pk. af hausum, sem sendir
voru utan 17.04.1986. Upplýst er, að þessi
aðili hafi um langt árabil verið meðal
traustustu viðskiptavina Sameinaðra fram-
leiðenda. Áhugi var hjá honum að kaupa mikið
magn hausa héðan og kvaðst hann hafa trygga
greiðslumöguleika í gegnum bandarískt
byggingarfélag, sem væri við störf í Nígeríu.
Þegar þessi sala kom til, var mjög lítil sala
í skreiðinni og aðeins fyrir hendi leyfi án
gjaldeyrisyfirfærslu.
Fullyrt er, að mistök hafi orðið hjá
níger ísku póstþjónustunni þegar farmskjölin
voru send. Liðu vikur og mánuðir án þess að
þau kæmu fram. Skjölin höfðu verið send af
stað 20. apríl og um miðjan júní voru þau

ekki ennþá komin fram. Þá voru ný skjöl
útbúin og þau gömlu ógilt. Um miðjan júlí
náði kaupandinn loks út sendingunni frá
skipafélaginu. Töluvert var þá orðið ónýtt af
~enni og geymslukostnaður hafði hlaðist upp:
Itrekaðar tilraunir hafa verið gerðar til að
innheimta kröfuna en ekkert gengið ennþá.
Jafnan hefur verið lofað greiðslu, en ef
ekkert verður af því að greitt verði á
næstunni, hyggjast Sameinaðir framleiðendur
fela lögfræðingi kröfuna til innheimtu.

D. USD 1.058.180.00 hjá S.N.Impex Ltd., London.
Hér er um að ræða hlut Sameinaðra fram-
leiðenda í þeim förmum, sem seldir voru
þessum aðila. Um er að ræða 9.899 pk. af A-
og B-skreið svo og hausum. (Sjá lið J. hjá
Skreiðarsamlaginu.)

E. USD 1.902.280.00 hjá Mercantile Commodities,
Isle of Man, síðar Chief Dan Chinwuko.
Um er að ræða 47.557 pk. af hausum, sem
sendir voru til Nígeríu með Selmar Enterprise
þann 29.06.1986. Þegar þessi viðskipti voru
gerð, var mjög erfitt um sölur. farminn átti
að selja gegn áby rqðum tryggra banka. Þegar
til kom fengust þær ekki. farmurinn var að
lokum seldur Cief Dan Chinwuko, gegn ýmsum
skilyrðum í samráði við Merchant Bank. Málið
verður ekki rakið frekar hér, en ekki var
staðið við gerðan samning við bankann og lauk
því með lögregluaðgerðum að ósk útflytjanda
og síðar málaferlum, sem ennþá eru í gangi.
Staða greiðslumála í dag er sú, að áætlað
hefur verið að söluverð á "cost & freight"-
grundvelli yrði 12.364.820.00 nairur. Af því
hefur kaupandi þegar greitt 4.512.414.00
nairur inn á bundinn reikning í Merchant Bank
of Africa í Lagos. Innistæðan var fryst vegna
beiðni eins þeirra aðila, sem síðar hafa
blandast inn í þau deilumál, sem í gangi eru
vegna skreiðarútflutnings Sameinaðra
framleiðenda. Að sögn, hefur kaupandi
vörunnar sagst mundu greiða það sem á vantar,
þegar dómstólar hafa skorið úr um það hver sé
réttur viðtakandi greiðslunnar. Fleiri mál
eru Í' gangi varðandi þessa sendingu og fyrr
en þeim lýkur, er ekki hægt að vænta þess að
hægt verði að yfirfæra neitt af andvirði
hausanna. Málin komu síðast fyrir hjá dóm-
stólum þann 9.marz sl.

f. USD 5.130.496.80 hjá Mercantile Commodities
Ltd., Isle of Man, siðar hjá Bol-Bol and Co.
Ltd., Lagos skv. samningi dags. 6/3 1987.
Um er að ræða 35.334 pk. af ýmsum tegundum af
skreið, sem skipað var út með Horsham í
júní/ágúst 1986. Sjá skýringu við næsta lið.

G. USD 4.076.311.00 hjá West African Turnkey
Project, Nigeria Ltd., Englandi.
Um er að ræða 25.445 pk. af ýmsum tegundum af
skreið, sem skipað var út með Horsham í
júní/ágúst 1986.
Miklar umræður hafa farið fram um þessar tvær
síðustu sendingar með Horsham, en andvirði
farmsins hefur enn ekki verið greitt til
landsins. Innflutningsleyfi til Nígeríu, án
heimildar til gjaldeyrisyfirfærslu, var fyrir
hendi þegar skreiðin var send, en engar
haldbærar greiðslutryggingar.
Haldnir voru fjórir fundir í viðskipta-
ráðuneytinu varðandi þennan farm, þann 6.,
8., 13. og 22. ágúst 1986. Fundina sátu auk
starfsmanna ráðuneytisins, fulltrúar
Sameinaðra framleiðenda, Landsbanka,
Útvegsbanka og Seðlabanka.
Á fyrsta fundinum upplýsti Bjarni Magnússon,
að Sameinaðir framleiðendur hefðu selt 35.334
pk. af skreið til fyrirtækisins Mercantile
Commodities Ltd., á eyjunni Mön, fyrir
30.556.843.00 nairur. Gert væri ráð fyrir að
skreiðin yrði greidd við afhendingu skjala í
Nígeríu. Síðar breyttist það og þá var talað
um greiðslu 30 dögum eftir afhendingu skjala.
Sagt var frá, að raunvirði þess sem greitt
yrði fyrir sendinguna, væri um 5 millj.
dollara og að raunverulegur kaupandi ætti
þetta fé í London. Einnig var upplýst, að
skjölin hefðu verið send af stað hálfum
mánuði áður og að nigerískur banki keypti
vöruna fyrir' innflytjandann. Þá var og skýrt
frá því, að hægt væri að selja meira magn af
skreið, 25.000 pk. til viðbótar og búið væri
að greiða kaupverðið i nairum í banka i
Nigeríu þannig, að greiðsla yrði gegn
afhendingu skjala. Í þessu sambandi upplýsti
Bjarni Magnússon, að flutningskostnaður
sendingarinnar, um 1 millj. dollara, yrði
greiddur af erlendum banka og að greiðsla
ætti að berast þennan sama dag.

Bankamenn voru sammála um að engin greiðslu-
trygging væri fyrir hendi. Salan byggðist
algjörlega á trausti seljanda á kaupanda og
þeim aðilum, sem kæmu við sögu fyrir þeirra
hönd. Fram kom á fundunum, að ef til vill
væri áhættan af sölu skreiðarinnar minni en
að liggja með hana óselda. Vitað var, að öll
innflutningsleyfi fyrir skreið til Nígeríu
myndu falla úr gildi þann 30. ágúst.
Reynt var að tryggja, að flutnings-
kostnaðurinn yrði greiddur áður en skipið
sigldi af stað frá landinu, en það tókst
ekki.
Útflutningur skreiðarinnar var aldrei
bannaður, þrátt fyrir að engar greiðslu-
tryggingar væru fyrir hendi, eflaust vegna
þess ástands sem ríkti á skreiðarmarkaðnum í
Nígeríu. Viðskiptaráðuneytið taldi sér ekki
fært að synja um útflutningsleyfi gegn vilja
útflytjenda og framleiðenda. Viðskipta-
bankarnir töldu hinsvegar að útflutningur
skreiðarinnar væri á ábyrgð framleiðenda og
tilkynnti m.a. Landsbankinn viðskiptamönnum
sínum þá skoðun í símskeyti en Útvegsbankinn
lét framleiðendur í Vestmannaeyjum vita
símieiðis, enda þeir einu sem haft höfðu
samband við bankann vegna skreiðarinnar.
Þegar Horsham kom til Nígeríu varð ljóst, að
þau fyrirtæki, sem höfðu ætlað að kaupa
skreiðina, höfðu ekki einu sinni fjármagn til
þess að greiða flutningskostnaðinn. Eftir
ítrekaðar tilraunir til að fá aðra kaupendur,
tókst loks að losa skipið þann 23. desembe r
1986. Hafði það þá verið í Nígeríu í tæpa 4
mánuði. Allar upplýsingar sem gefnar höfðu
verið, áður en skipið sigldi frá Íslandi og á
meðan verið var að lesta það hér, reyndust
rangar og ósannar.
Þrátt fyrir að mikil skreið hafi verið talin
á markaði í Nígeríu um þetta leiti, virtust
margir hafa áhuga á farminum úr Horsham,
væntanlega ~il að kaupa hann eða fá fyrir
hann umboðslaun eða "þ6knun" fyrir veitta
aðstoð. Í kringum þetta urðu margvíslegir
erfiðleikar, sem oft enduðu með málaferlum
sem enn er ekki lokið. Þau mál verða ekki
rakin hér. Skreiði~ hefur öll verið seld
núna, én andvirðið bundið hjá ýmsum aðilum.
Ekki er vitað hvenær eða hvort það losnar.
Þess ber að geta, að af andvirði 35.334 pk.,
sem seldir voru í einu lagi til fyrirtækisins
Bol-Bol Co. Ltd. í La qo s , með samningi dags.

6/3 1987, ;yrir 18.500.000.00 nairur, voru
greiddar a reikning í First Bank, Lagos,
18.000.000.00 nairur. Af þeirri upphæð eru
5.863.960.00 nairur bundnar vegna málaferla
sem þó eru ekki í neinum tengslum við þessa
sölu.
Þess ber að geta, að deilur og málaferli hafa
verið milli útflytjanda og kaupanda West
African Turnkey Project Nigerian Ltd., bæði í
London og La~os, en að frumkvæði sendiherrans
í London, Olafs Egilssonar, var samið um
málið þar hinn ll. nóvember sl. með aðstoð
manns sem búsettur er í Nígeríu, Sir Mobolaji
Bank-Anthony. Þar var samið um að Sameinaðir
framleiðendur greiddu viðkomandi 1.754.364.80
nairur, auk ótiltekinna umboðslauna af
hausafarmi þeim, sem sendur var utan með
Selmar Enterprise. Máli~ er enn ekki að fullu
frágegnið.
Ekki verður hjá því komist að nefna þann
mann, sem mestum erfiðleikum hefur valdið í
sambandi við framangreindan skreiðarfarm svo
og hausa farminn í Selmar Enterprise. Nafn
hans er A.G.Okotcha. Bjarni V.Magnússon
upplýsti, að þessi maður hefði tvívegis
svarið eið að skjölum, sem fram hafa komið í
réttarhöldum, að hann sé fulltrúi íslenskra
stjórnvalda og skreiðarframleiðenda á
Íslandi. Í bréfi G. N. Uwechue, lögfræðings
Sameinaðra framleiðenda, til Ólafs Egils-
sonar , sendiherra í London, segir að Okotcha
hafi kynnt sig í réttarhöldunum sem fulltrúa
Sameinaðra framleiðenda og að hann hefði í
höndunum umboð frá viðskiptaráðuneytinu á
Íslandi til að veita viðtöku öllu andvirði
margnefndra 35.334 pk. af skreið í Horsham og
hausa farmsins, sem hann telur sig ha fa átt.
Telur lögfræðingurinn kröfur' þessa manns
móðgun við réttarfar og dómstóla í Nígeríu.
Þess má geta, að sendiráðið í London,
viðskiptaráðuneytið og Jón Ármann Héðinsson,
skreiðarútflytjandi, hafa gefið út yfir-
lýsingar um að Okotcha hafi engin umboð til
afskipta af skreið frá Íslandi, hvorki frá
stjórnvöldum eða öðrum hérlendum aðilum. Þá
mun Bjarni V.Magnússon hafa farið fram á það
við utanríkisráðherra, Steingrím Hermannsson,
að hann kynnti afskipti mannsins af skreiðar-
málum fyrir yfirvöldum í Nígeríu og óskaði
jafnframt aðstoðar þeirra, til að hindra hann
í frekari afskiptum af þessum málum.
Að lokum má geta þess, að tveir nefndarmanna

í Sk~eiðarnefndinni hittu Okotcha í lagos,
þar sem hann reyndi að rægja íslenska menn
sem afskipti hafa haft af skreiðar-
útflutningi. f viðræðum þeirra við hann var
þess óskað, að hann finndi orðum sínum stað
og s9ndi umboð þau, er hann þóttist hafa til
afskipta af förmunum frá íslandi. lofaði hann
því en ekki stóð hann við það sem vonlegt
var.
Af þeim gögnum, sem nefndin hefur undir
höndum, er áætlað að farmurinn í Horsham gæti
skilað 27.750.000.00 nairum.

H. USD 52.030.00 hjá Willaka U.K. ltd., London.
Um er að ræða 903 pk. af, hausum, sem afskipað
var þann 04.11.87. Greiðsla er gegn banka-
ábyrgð í Útvegsbanka.

I. USD 99.997.94 hjá G.N.Theaku and Co. Ltd.,
Nígeríu.
Um er að ræða 769 pk. af skreið, sem skipað
var út 11.11.87 til Nígeríu. Greiðsla er gegn
bankaábyrgð í Útvegsbanka.

J. USD 100.000.00 hjá U.O.O.Trading Co.,
Nígeríu.
Um er að ræða 555 pk. af skreið, sem skipað
var út þann 25.11.87. Greiðsla er gegn banka-
ábyrgð í Útvegsbanka.

K. USD 41.750.00 hjá Willaka U.K. Ltd., London.
Um er að ræða 726 pk. af hausum, sem skipað
var út þann 03.12.87. Greiðsla er gegn banka-
ábyrgð í Útvegsbanka.

L. USD 99.900.00 hjá G.N.Theaku &. Co. Ltd.,
Nígeríu.
Um er að ræða 555 pk. afskreið, sem skipað
var út 30.12.87. Greiðsla er gegn bankaábyrgð
í Útvegsbanka.

3. ÚTISTANDANDI KRÖFUR SKREIÐARDEILDAR SÍS.

því hefur verið lýst yfir við nefndina af hálfu
forsvarsmanna Skreiðardeildar s1s, að allar
útistandandi kröfur þeirra verði greiddar og því engin
taphætta hjá þeim. því mun verða gerð grein fyrir
þessum kröfum í einni upptalningu nema hvað gerð verður
grein fyrir 3 elstu kröfunum í örfáum orðum.

A. USD 50.000.00 hjá Urualla United Tr.Co.Ltd.,
Nigeria.
Upphaflega var þessi krafa að fjárhæð USD
521.322.00 vegna afskipunar á 4.767 pk. af
skreið með Eyrarfossi hinn 15.05'86.
Skv. upplýsingum skreiðardeildarinnar, hefur
verið gert upp við framleiðendur og krafan
því eign hennar. Vænst er greiðslu innan
tíðar.

B. USD 182.840.00 hjá Development Services Ltd.,
London.
Krafan var upphaflega USD
afskipunar á ,9.920 pk.
Arnarfelli hinn 18.07'86.
skuldin verði greidd á næstu

267.840.00 vegna
a f hausum með

Fullyrt er, að
vikum.

C. USD 320.000.00 hjá Aku International Ltd.,
Nigeria.
Um er að ræða 2.000 pk. af skreið og 2.500
pk. af hausum, sem afskipað var með Dísar-
felli 30.10'86. Útflytjandi fullyrti, að
krafan yrði greidd á árinu.

DaQs. Skip Kaupandi Upphæð USD
Ofangreindar ;3 kröfur 552.840.-
27/5'87 Dísar fell Holdorf & Co. 55.510.-
19/6'87 Bernhard " 478.690.-
4/6'87" " " 143.010.-
30/7'87 " " 49.000.-
8/7'87 D'Ls arfell " 73.920.-
8/7' 87 " Chansons Merchant 23.640.-
8/7'87 " " " " 3.348.-
12/8'87 Bernhard H01dorf & Co. 412.360.-
19/8'87 Dísarfell Chansons Merchant 221.532.-
30/7'87 Bernhard Ferdinand 51.612.-

3/9'87 Árfell " 24.000.-
30/9'87 Dísal'fell Chansons Merchant 92.120.-
30/9'87 " " " " 13.230.-
10/9'87 Bernhard Holdorf & Co. 307.630.-
15/9'87 Dísar fell " 139.000.-
24/9'87 Bernhard " 117.880.-
9/10'67 " Chansons & Merchant 73.862.-
6/10'67 ." Holdorf & Co. 96.040.-
29/10'67 Dísarfell Can sons & Merchant 113.676.-
29/10'87 " " " 56.966.-
29/10'67 " Holdorf & Co. 144.060.-
11/11'67 " Chansons & Merchant 97.660.-
16/11'87 Christa " 96.232.-
18/11' 87 " Holdorf & Co. 23.170.-
18/11'87 " N.Kalu 153.300.-
18/11' 67 fed. Motors 130.110.-
26/11'67 Árfell Chansons & Merchant 25.630.-
27/11'67 Dísar fell Ezera 231. 924.-
5/12'67 Bernhard Holdorf & Co. 70.420.-
5/12'67 " Chansons & Merchant 120.636.-

SAHTALS •••••••••• 4.197.632.00

Verulegur dráttur hefur orðið á greiðslum fyrir
ýmsar af framangreindum kröfum. T.d. má nefna, að skv.
samningum við Holdorf & Co., þá er gert ráð fyrir 6
mánaða greiðslufresti. f ljós hefur komið, að í mörgum
tilfellum hefur sá greiðslufrestur orðið mun lengri •

.Að lokum.
Ljóst er, af framangreindri upptalningu á

útistandandi skreiðarkröfum í Nígeríu um sl. áramót, að
sumar þeirra eru tapaðar og aðrar mjög vafasamar,
einkum vegna þeirrar óvissu hve mikið af nairu-
innistæðum kunna að skila sér hingað heim.

Samtals voru útistandandi kröfur um sl. áramót USD
30.643.447.00 -, og er þá gengið út frá verðum á c.&.f.
-grundvelli. frá þeim verðum er í nokkrum tilfellum
gert ráð fyrir endurgreiðslum til kaupenda, 20 USD á
pakka. Ekkert tillit er þá tekið til nairuinnistæðna í
nígerískum bönkum, en þær geta numið 43.418.150.00 sem
jafngildir USD 8.663.630.00, miðað við gengi 5 nairur í
dollar.

Glataðar og vafasamar kröfur teljum við að séu USD
21.358.934.10, á c.&.f.-verði. frá því dragast nairu-
innistæðurnar, sem hugsanlega gætu orðið 8.683.630.00
USD skv. framansögðu. Þessar kröfur eru:

Sbr.

Frá 5amlagi skreiðarframleiðenda.

Fjárhæð USD
A.
B.
C.
D.
E.
F.
G.
H.
1.
J.
K.

lið. A fskipað.
31.12'82
10.08'83
" " II

17.01'84
19.10'83
06.03'85
13.03'85
08.05'85
24.07'85

maí/júní'86
16.07'86

140.000.00
3.005.800.00

140.000.00
716.800.00
223.260.00

42.750.00
35.332.80

380.000.00
238.207.50

2.616.896.00
93.000.00

Á móti þessari fjárhæð eru hugsanlegar
nairuinnistæður 4.266.929.00 sem jafn-
gilda USD 853.386.00 miðað við gengi
5 nairur í dollar.

Frá 5ameinuðum framleiðendum.

A.
B.c.
D.
E.
F.
G.

30.07'83
des'83/ febr'84

17.04'86
maí/júní'86

29.06'86
ágúst'86
II "

84.280.00
685.000.00
237.500.00

1.058.180.00
1.902.280.00
5.130.496.80
4.076.311.00

Á móti þessari upphæð eru hugsanlegar
innistæður í nairum, sem hafa verið
áætlaðar 39.151.221.00 og jafngilda
USD 7.830.244.00 miðað við gengi 5
nairur í dollar, auk A- og B-liðs
USD 769.280.00, sem gert er ráð fyrir
að greiðist.

Frá 5kreiðardeild 5f5.

A.
B.
c.

15.05'86
18.07'86
30.10'86

50.000.00
182.840.00
320.000.00

7.632.046.30

13.174.047.80

552.840.00

5AMTAL5 ••••• 21.358.934.10

. Samkvæmt framansögðu er hugsanlegt tap á
skreiðarkröfunum, eftir að nairuinnistæðurnar hafa
skilað sér. og dollarakröfur skv. A- og B-lið Sameinaðra
framleiðenda, USD 11.906.024.10 -, og ef kröfur
Skreiðardeildar SÍS frá 1986 greiðast fljótlega, myndi
tapið verða USD 11.353.184.10.

Þess ber að geta, að gengið hefur verið út frá
c.&.f.-verði, sem grundvelli varðandi mat á tapi, en
það verð hefur oft ekki skilað sér að fullu hingað
heim, þar sem vitað er að afslættir eða umboðslaun hafa
dregist frá þessu verði svo og beinir afslættir vegna
skemmda.

Að lokum er rétt að skýra frá því, að útlendingum
er óheimilt að opna bankareikninga í nairum í Nígeríu
og þess vegna eru ummræddar nairuinnstæður á reikningum
þarlendra aðila, enda þótt samþykki hinna íslensku
útflytjenda þurfi til að taka út af þeim. Slík ákvæði
eru gagnkvæm og þess vegna geta skapast ýmsir erfið-
leikar við flutning þessara fjármuna frá Nígeríu.

Bréf frá bankastjórn Landsbanka Íslands til viðskiptaráðuneytisins.
(22. janúar 1988.)

Bankastjórnin hefur móttekið bréf yðar, dags. 17. þ.m., varðandi undirbúning að
skýrslu viðskiptaráðherra til Alþingis um útflutning á skreið á árunum 1976-1986. Í bréfi
yðar er óskað umsagnar bankastjórnarinnar um tvennt:
1. Hvernig endurgreiðslu afurðalána hafi verið háttað á þessu tímabili.
2. Hvort það fyrirkomulag á útflutningi skreiðar, sem var við lýði tímabilið 1976-1986, hafi

verið þjóðhagslega hagkvæmt og skilað þeim árangri sem að var stefnt.
Við gerum ráð fyrir að spurningarnar varði skreiðarútflutning til Nígeríu og mótast

eftirfarandi svör af þeim skilningi.
1. Þegar andvirði útflutnings skilar sér til bankans fer hluti þess eða það allt til greiðslu

afurðalána, enda á bankinn veð í afurðaandvirðinu. Hversu stór hluti fer til þessara
þarfa fer eftir almennum reglum sem um afurðalán gilda og afurðalánastöðu hvers
einstaks framleiðanda. Fram til ársins 1983 gengu þessi viðskipti eðlilega fyrir sig og skil
afurðalána voru með tilætluðum hætti. Þá hófst í Nígeríu tímabil mikilla fjárhagserfið-
leika sem stendur enn og torveldaði mjög skreiðarviðskiptin. Um þær mundir voru hér á
landi töluverðar birgðir af skreið af framleiðslu áranna 1981-1983. Þessar birgðir hafa
ásamt framleiðslu ársins 1984 verið fluttar út til Nígeríu oft gegn slæmum eða engum
greiðslutryggingum. Greiðslutryggingar hafa verið illfáanlegar lengst af síðan og af því
leiðir að talsvert er nú af ógreiddum gjaldföllnum kröfum og raunar einnig óseldri
skreið í Nígeríu, en birgðir hér á landi eru orðnar litlar. Um þetta er skreiðarnefndinni
vel kunnugt því að hún hefur einmitt unnið að athugunum á þessu. Þar sem afurðirnar
hafa ekki greiðst hafa skil á afurðalánum heldur ekki farið fram með þeim hætti sem hér
að framan er greint. Bankinn hefur enn ekki gert ráðstafanir til að innheimta
afurðalánin með öðrum hætti, en það kann að reynast nauðsynlegt innan tíðar.

Útistandandi afurðalán bankans eru nú sem hér segir:

Afurðalán og viðbótarlán frá 1981-1983 í ISK .
Afurðalán frá 1984 í SDR .

Millj. kr.
149.4
102.7

252.1

Afurðalán hafa ekki verið veitt út á Nígeríuverkaða skreið síðan 1984.
2. Á þessu tímabili hefur útflutningur á skreið til Nígeríu einkum verið í höndum fjögurra

samtaka framleiðenda, en auk þeirra hafa ýmsir kaupsýslumenn reynt fyrir sér á
markaðinum. Þetta fyrirkomulag hefur reynst óheppilegt, einkum eftir að þeir
erfiðleikar sem nú eru á þessum markaði hófust. Borið hefur á því að útflytjendur hafi
sakað hver annan um undirboð og sölustarfsemin því orðið ómarkvissari en verið hefði
væri hún á einni hendi.

Það hefur því verið skoðun þeirra banka sem hlut eiga að máli að æskilegt hefði
verið að útflytjendur sameinuðu krafta sína í einum sölusamtökum. Hefur sú hugmynd
komið til umræðu og fyrir nokkrum árum fóru fram samningaviðræður milli aðila um
þetta undir forustu Davíðs Ólafssonar, þáverandi Seðlabankastjóra, en þær leiddu ekki
til samkomulags. Bankastjórn Landsbankans er enn þeirrar skoðunar að breyting í
þessa veru væri æskileg.

Helgi Bergs. Björgvin Vilmundarson.

Bréf Útvegsbanka Íslands til viðskiptaráðuneytisins.
(29. janúar 1988.)

Viðvíkjandi bréfi yðar frá 17. jan. 1988 vegna beiðni Alþingis um upplýsingar um
útflutning á skreið árin 1976-1986.

Afurðalán vegna skreiðar sem og annarra sjávarafurða endurgreiðast við gjaldeyrisskil.
Andvirði útflutnings er skylt að skila til gjaldeyrisbanka og er því ráðstafað í samræmi við
skilagrein útflytjanda til viðskiptabanka framleiðanda, sem síðan ráðstafar því að hluta eða
að öllu leyti til greiðslu á afurðalánum vegna viðkomandi framleiðslu. Þannig á að vera
tryggt að banki fari höndum um allt útflutningsandvirðið áður en framleiðandi fær sitt, enda
varan venjulega veðsett bankanum.

Skreið er aðallega seld til tveggja landa, þ.e. Ítalíu og Nígeríu, og er gæðamat mjög ólíkt
þannig að í raun er ekki um sömu vöru að ræða. Nú hafa ekki verið veitt afurðalán út á
Nígeríuskreið síðan 1984, en hins vegar út á Ítalíuskreið. Standist hún ekki mat verður hún
ekki seld nema til Nígeríu og er hluti útistandandi skreiðarlána þannig til kominn.

Staða afurðalána hjá Útvegsbankanum vegna skreiðar er nú um það bil þessi:

Afurðalán og viðbótarlán í ISK .
SDR lán .

Millj. kr.
74
70

144

Líklegt má telja að Útvegsbankinn muni innan tíðar gera ráðstafanir til að innheimta
lán vegna Nígeríuskreiðar á annan hátt en gegnum gjaldeyrisskil.

Á fyrri hluta þess tímabils sem um er rætt gekk allt eðlilega fyrir sig og á árunum 1980-
1982 var svo mikil gróska í viðskiptunum að Nígería var á tímabili orðið þriðja stærsta
viðskiptaland Íslendinga. En á árinu 1983 komu fram gífurlegir fjárhagsörðugleikar
Nígeríumanna, sem enn er verið að reyna að leysa, og brast þá grundvöllurinn undan þessum
viðskiptum.

Á meðan allt lék í lyndi og allir vildu kaupa virtist sem samkeppni útflutningsaðila hér
heima hefði í för með sér hækkun á verði, enda um dæmigerðan "sellers market" að ræða.
Eftir að erfiðleikar hófust er hins vegar ekki vafi á að vegna þessarar samkeppni snerist
dæmið við og verð lækkaði jafnvel meira en nauðsyn hefði krafið. Ekki skal lagður á það
dómur hvort kerfið er almennt betra en sumir segja að einokun öðrum megin leiði til
samsvarandi kerfis á móti, en fullyrða má að á erfiðleikatímum er sölustarfsemin betur
komin í höndum eins aðila en margra.

Guðmundur Hauksson. J. Ármannsson.

Bréf frá Sameínuðum framleiðendum til viðskiptaráðuneytisins.
(ll. mars 1988.)

Með vísun til fyrirspurn ar nokkurra alþingismanna um það hvort það fyrirkomulag á
útflutningi skreiðar, sem var við lýði tímabilið 1976-1986, hafi verið þjóðhagslega hagkvæmt
og skilað þeim árangri sem að var stefnt, þá teljum við eðlilegt að eftirfarandi upplýsingar
komi fram.

Árið 1970 voru miklir erfiðleikar í sölu skreiðar. Á stærsta og besta skreiðarmarkaði
Íslendinga, Nígeríu, var nýlokið margra ára borgarastyrjöld og efnahagskerfi þjóðarinnar
var í molum. Sá hluti landsmanna er einkum keypti skreið hafði orðið undir í ófriðinum og
markaðurinn var lokaður um ófyrirsjáanlegan tíma.

Á öðrum besta skreiðarmarkaðinum, Ítalíu, var því mjög mikill þrýstingur í allri
sölustarfsemi, bæði frá Norðmönnum og Íslendingum. Þessa aðstöðu ætluðu Ítalir að nota
bæði til þess að koma sér upp einokunaraðstöðu í innkaupum og í kjölfar þess að lækka verð
um 35%. Þáverandi skreiðarsölusamtök höfðu fallist á þetta en framleiðendur höfnuðu því
og mótmæltu. Er afstaða þeirra var að engu höfð stofnuðu þeir ný sölusamtök er hlutu
nafnið Sameinaðir framleiðendur. Á skömmum tíma urðu þetta önnur stærstu sölusamtökin
og létu þau einkum að sér kveða á Nígeríumarkaði. Ekki leið á löngu áður en góð samvinna
hófst með þessum nýju sölusamtökum og þeim sem fyrir voru.

Við athugun á ofangreindri fyrirspurn er óhjákvæmilegt að taka tillit til þess að
Nígeríumarkaður , en þangað fara um 90 hundraðshlutar allrar skreiðarframleiðslunnar, er
sérstaklega erfiður markaður og enn fremur er sú vara sem þangað selst af misjöfnum og á
stundum næsta vafasömum gæðum.

Nígería er mjög óstöðugt land bæði efnahagslega og stjórnmálalega. Viðskipti þangað
eru háð miklu meiri sveiflum en í nokkru öðru viðskiptalandi Íslendinga. Eitt árið er
skreiðarinnflutningur bannaður, annað árið er ríkiseinokun, síðan er innflutningur bannaður
aftur, þá algerlega frjáls, þar næst háður alls konar leyfistakmörkunum, bannaður á ný
o.s.frv.

Einnig má segja að skreið og hertir hausar séu ekki þær vörutegundir sem Íslendingar
séu hreyknastir af að selja. Það hráefni sem látið er í Nígeríuskreið er venjulega lélegasta
hráefnið, verst meðfarið og jafnan látið mæta afgangi í allri vinnslu þegar mikið af fiski berst
á land.

Á stundum er skreiðarverslun eina framleiðsluaðferðin sem getur gert verðmæti úr
hráefni sem ella yrði að henda. Að sjálfsögðu endurspeglast gæði eða gallar hráefnisins í
fullunnu vörunni og vissulega hefur það ekki ætíð verið skemmtilegt eða auðvelt að koma
slíkri framleiðslu í verðmæti.

Bæði með tilliti til markaðsaðstæðna og þeirrar vörutegundar sem hér er höndlað með
er það vissulega ánægjulegt að komið hefur fyrir þó nokkrum sinnum að mestur arður í
fiskvinnslu hefur orðið til í þessari framleiðslugrein og í áraraðir skiluðu hertir þorskhausar
mestum hagnaði til fiskverkenda. Aldrei hefur verið um það deilt að þegar aðstæður í
sölumálum skreiðarinnar kröfðust sameiginlegra aðgerða sölusamtakanna þá komu þau
fram sem einn aðili og undir sameiginlegu nafni, þ.e. Skreiðarsölunefndin. Á öðrum tímum
var skynsamleg og vekjandi samkeppni sem fram kom í betri þjónustu bæði við kaupendur
og framleiðendur.

Slík sölustarfsemi tryggir að jafnaði betra og greiðara upplýsingaflæði til framleiðenda.
Mjög sjaldan hefur orðið vart við skaðlega samkeppni sem valdið hefur lækkandi verðum,
en að sjálfsögðu hefur betri þjónusta, tíðara og áreiðanlegra upplýsingastreymi orðið til þess
að framleiðendur hafa leitað frá einum sölusamtökunum til annarra. Slík breyting er
hagkvæm fyrir heildina og hvetjandi til betri árangurs fyrir félögin.

Á veItandi steini vex ekki mosi, segir gamalt máltæki og sama gegnir um vakandi
sölusamtök.

Einokun í sölu orsakar smám saman eða því sem næst einokun í innkaupum. Árið 1970
tókst að fyrirbyggja slíka einokun í innkaupum frá Ítalíu og vonandi verður ekki stuðlað að
slíkri þróun aftur. Á Nígeríumarkaði er stöðugt þörf á ötulu sölustarfi vegna þeirra sífelldu
breytinga sem þar eiga sér stað og það fyrirkomulag sem ríkt hefur í þessum málum
undanfarna tæpa tvo áratugi hefur aftur og aftur náð betri árangri heldur en norska

fyrirkomulagið, sem var seint að átta sig á nauðsynlegum breytingum, var of þungt í öllum
samskiptum við yfirvöld í Nígeríu og hefur að lokum brotnað niður að mestu. Af og til hafa
einstaklingar sprottið upp í skreiðarsamtökum hérlendis og jafn oft hafa þeir horfið af
sjónarsviðinu aftur. Slíkt getur litlu spillt, það ýtir við sölusamtökunum, skerpir starfsemi
þeirra og nái slík sölustarfsemi engri fótfestu bendir það til þess að sölusamtökin séu að skila
góðu starfi og betri árangri til lengdar heldur en skyndisalar .

Allt fyrirkomulag er forgengilegt, í allri starfsemi skiptast á skin og skúrir, mjög góður
árangur næst á stundum, mistök geta og komið fyrir, en reynsla undanfarandi ára og árangur
hennar virðist ekki benda til þess að auðfundið sé betra fyrirkomulag í skreiðarsölumálum
en verið hefur síðustu ár.

Bjarni V. Magnússon.

Bréf Samlags skreiðarframleiðenda til viðskiptaráðuneytisins.
(7. apríl 1988, 14. janúar 1988 og 14. júlí 1986.)

I.
Samkvæmt beiðni yðar sendum við eftirfarandi vegna þingsmáls nr. 119.
Við höfum áður sent svör varðandi Nígeríuviðskipti. Varðandi sölu á skreið til Ítalíu og

reyndar hvert sem er hefur aðalfundur SSF margsinnis ályktað að þessi mál ættu að vera á
einni hendi. Nú síðast var rætt um að SÍF tæki þessi mál að sér, sem vafalaust væri besta
leiðin, sérstaklega varðandi Ítalíuskreiðina þar sem að stærstum hluta eru sömu kaupendur
að saltfiski og skreið.

Gæðavandamál hafa oft verið mikil á Ítalíuskreið og eftirlit með framleiðslu hefur verið
mjög takmarkað, enda enginn grundvöllur fyrir að margir útflytjendur komi slíku á. Árum
saman hafa þrír helstu útflytjendur hér samið sameiginlega um verð á skreið til Ítalíu og því
ekki verið um samkeppni að ræða. Segja má að samkeppnin hafi eingöngu verið um
framleiðendur hér.

Ólafur Björnsson.

II.
Í tilefni af þskj. 124 (119. máli) 1987, beiðni um skýrslu, hafið þér farið fram á umsögn

okkar "um hvort það fyrirkomulag á útflutningi skreiðar, sem var við lýði tímabilið 1976-
1986, hafi verið þjóðhagslega hagkvæmt og skilað þeim árangri sem að var stefnt", eins og
segir í beiðninni um skýrslu.

Sem svar við fyrirspurnum yðar viljum við benda á að um langt árabil hefur Samlag
skreiðarframleiðenda samþykkt áskoranir á stjórnvöld um að beita sér fyrir því að koma
skreiðarútflutningi landsmanna á eina hendi.

Gild rök fyrir þessum áskorunum hafa allan tímann legið fyrir og í því sambandi leyfum
við okkur að vitna í skýrslur aðalfunda Samlagsins, en nokkrar þeirra hafið þér undir
höndum.

Enn fremur látum við fylgja svari þessu bréf, sem sent var forsætisráðherra og fleirum,
samkvæmt samþykkt aðalfundar SSF 1986.

Að okkar mati hefur skipulagsleysi í skreiðarsölu valdið gífurlegu þjóðhagslegu tjóni.

Ólafur Björnsson.

III.
Á aðalfundi Samlags skreiðarframleiðenda sem haldinn var 11. júní sl. var meðfylgjandi

ályktun samþykkt samhljóða. Undirritaðir voru kosnir í nefnd til þess að leita samstöðu um
málið. Ljóst er að Skreiðardeild Sambandsins og Vestfirðingar vilja sameiningu, en því
aðeins að allir séu sammála.

Svo víðtækri samstöðu sjáum við ekki fram á að við getum náð. Það er því álit okkar að
eigi að koma skreiðarsölumálum á eina hendi, sem við teljum mjög mikilvægt, verða
stjórnvöld og bankar að hafa forustu í málinu. Þróun mála, frá því að aðalfundur var
haldinn, sýnast vera sú að undirboð færist í aukana.

Við leyfum okkur að vona að þér sjáið yður fært að beita áhrifum yðar til þess að farsæl
skipan komist á þessi mál.

Tómas Þorvaldsson.
Ölafur B. Olafsson.

Margeir Jónsson.
Soffanías Cecilsson.

Ölafur Björnsson.

Umsögn sjávarafurðadeildar SÍS send viðskiptaráðuneytinu.
(9. mars 1988.)

Efni: Skreiðarviðskipti.
Ég vísa til samtals okkar í dag og raunar einnig fyrir nokkru varðandi beiðni nokkurra

alþingismanna um skýrslu um skreiðarútflutning árin 1976-1986 (110. löggjafarþing, 119.
mál).

Við getum því miður ekki litið svo á að fyrirkomulag á útflutningi skreiðar á þessu
tímabili hafi verið þjóðhagslega hagkvæmt. Það er ekki líklegt til árangurs að hafa marga
útflytjendur þegar markaðsskilyrði eru erfið. Þetta hefur raunar margoft sannast, ekki
aðeins í skreið heldur og í öðrum greinum útflutnings. Það liggur fyrir að fyrir nokkrum
árum höfðum við áhuga á því að koma skreiðarútflutningi á eina hendi. Samlag
skreiðarframleiðenda var sama sinnis og við í þessu efni og var þá rætt um þann möguleika
að skreiðin yrði vistuð hjá SÍF.

Bæði skreiðarsamlagið og við bundum þessa umræðu því skilyrði að allir skreiðarútflytj-
endur tækju þátt í hinu breytta fyrirkomulagi þannig að skreiðin kæmist í reynd á eina hendi.
því miður náði þetta ekki fram að ganga þrátt fyrir stuðning bankanna við þessar
hugmyndir. Ástæðan var sú að þriðji stóri skreiðarútflytjandinn neitaði alfarið að taka þátt í
þessum breytingum.

Við erum enn þeirrar skoðunar að hagsmunum skreiðarframleiðenda muni því betur
þjónað sem útflytjendur skreiðar verða færri.

Sigurður Markússon,
framkvæmdastjóri.

